
Al Plan de Mareo
Plata dla Ploania

San Vigile

Ann A

Ploan: Signor Klaus Sottsas
E-Mail: ploaniaalplan@gmail.com    

Calogna Al Plan: 0474 501006
Radio de Ploania: 93,00 MHz

  nr. 35 

Enformaziuns y Comunicaziuns

Aziun de San Cristofe: Cösta domëgna ai 26 de messé 
recordunse San Cristofe, sant protetur de chi co se mët sön tru - 
a pe, cola roda, coi auti, y ater. La Katholische Männerbewegung 
y l’Ofize dles Misciuns dla Diozeja chëi endó adöm spënores co 
dess daidé finanzié mesi de trasport por i miscionars, por che 
ai pói s’armere plü saorí danter les cöres gonot tan dalunc öna 
dal’atra. Dal 2019 án ince con ostes spënores podü abiné adöm 
253.511,90€, con chëres che al é gnü finanzié 20 auti, 9 motors, 
10 rodes y na ambulanza por les misciuns. En gaujiun de cösta 
aziun vëgnel eniann partí fora scarnic con graní de café, co vën 

da en proiet dal Guatemala. De vigne spënora, co dess ince ester en sëgno de iolan 
por düc i chilometri ch’i án podü fá sagns entun, vëgnel rengrazié belo danfora.

Endulionza plenaria: En domëgna dla Porziuncola ai 2 d’agost pón se davagné 
l’Endulionza plenaria, a cöstes condiziuns: vijita dla dlijia ploanala, jí a se pissié con 
dolur sot y sonzier y con l’intenziun da ne fá nia plü picé, jí ala Comegnun, dí le Pater 
Noster y le Credo, y na oraziun do l’intenziun dal Papa.

Badiamusica: L’assoziaziun Badiamusica lascia alessëi che d’agost y setëmber 
vëgnel motü da jí le festival „Transit“, conzerc con en program adaté ala situaziun dal 
„coronavirus“. Cösc le program:
- 02.08.2020 ales 10:00 (sce al é bor’ tomp ales 19:30) sön plaza d’La Pli y dlungia 
dlijia da Curt: conzert „Overture in Nature“ - esperimonc de sonns y improvisaziuns 
con stromonc a fle; al sona scolari dla scora de musiga
- 03.08.2020 ales 21:15 te dlijia de Badia: conzert de vidora y orgo con Anna 
Maddalena Ghielmi y Lorenzo Ghielmi
- 09.08.2020 ales 21:00 tla Val dl’Ert ta San Martin (sce al é bor’ tomp sön paiun d’Al 
Plan): „Romance del Diablo“ con l’Orchestra Filarmonica Italiana y Marco Albonetti
- 19.08.2020 ales 21:00 te dlijia da Corvara: conzert de fabló y erpa con „Dance with 
Fantasy“ - Isabell Goller y Agnes Mayr
- 20.08.2020 te dlijia d’Al Plan y 21.08.2020 te dlijia de Badia, dagnora ales 21:00: 
conzert de fabló y orgo con Priska y Franz Comploi
- 24.08.2020 ales 21:00 te dlijia d’Al Plan y 26.08.2020 ales 20:30 te dlijia de 
Badia: conzert de trombëta y orgo „The Art of Transcription“ con Johannes Berger y 
Matthew Sadler
- 09.09.2020 ales 21:00 te dlijia de Badia: conzert de sopran, oboa y orgo con 
Arnaldo De Felice, Franz Comploi y Sabina von Walther.

Le program pó ciamó se müdé te val’ particolars

26.07.2020 - 17. Domëgna - SS. Anna y Iachin - San Cristofe

Dal Vagnele do San Mateo 13, 44-52
Te chël tomp ti á Gejú dit ala meja: 44Con le rëgn dal cí éra 

desco con en tesur co ea ciaé ete t’en ciamp. En ël ea roé 
lapró, mo al l’á endó ciaé ete. Te söa ligrëza él jü a vëne döt 
ci ch’al â, y á cumpré le ciamp. 45Con le rëgn dal cí éra ince 
desco con en marciadënt co chiria de beles perles. 46Canch’al 
â albü ciafé na perla dër preziosa, ál vonü döt ci ch’al â, y l’á 
cumprada. 47Con le rëgn dal cí éra ince desco con na rëi ch’an 
á sciüré tal mer por pié de vigne sort de pësc. 48Canch’ara ea plëna, l’á i pëiapësc 
trata sön spona, ai s’á sonté, á chirí fora i bogn pësc y i á motü te cësć, mo i slec ái 
sciüré demez. 49Ensciö sarára ince ala fin dal monn: Al gnará i agni y cernará i ri dai 
iüsć 50y i sciürará tal furn lüront. Danló cigarái y rotarái i donz. 51Ëise capí döt cösc? 
Ai á rospognü: Poa. 52Spo ti ál dit: Vigne stüdié dla Scritöra, co é donté en discepul 
dal rëgn dal cí,  ti somëia a en patrun de ciasa co tol fora de so avëi rich cosses nees 
y cosses vedles. Parora dal Signur. Lalt a te Gejú Crist!

Le rëgn de Dio: desco en tesur, na perla preziosa

La Caritas tin ince eniann l’aziun „La fan ne 
vá nia en vacanza“, por recordé la jont co 
mör dé por dé da fan y da sëi. En vëndres 
ai 31 de messé ales 3 domisdé él les 
ciampanes co sona adöm 5 minuc alalungia, 
por recordé la mort de Gejú Crist, mo ince 
por envié da perié por düc chi co mör da 
fan. Enformaziuns ciafun sön www.caritas.
bz.it. Spënores pó gní fates sön chisc cunc.
- Raiffeisen Landesbank
IT42F0349311600000300200018
- Südtiroler Sparkasse
IT17X0604511601000000110801

La fan ne vá nia en vacanzaTó l’ocajiun co se píta




